
Asteartea, 2008ko ekainaren 17a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

HERRI LAN, GARRAIO ETA KOMUNIKAZIO DEPARTAMENTUA

Nafarroako Gobernuak 12,2 milioi euroko inbertsioa eginen du, 2009tik 2012ra bitarte, errepideetan seinaleztapen eta pintaketa lanak egiteko

Asteartea, 2008ko ekainaren 17a. Nafarroako Gobernuak, gaurko bileran, sei erabaki hartu ditu, errepideetan seinaleztapen eta pintaketa lanak egiteko beste horrenbeste kontratu egiteko. Era berean, segurtasun hesiak ezarri, berrezarri, mantendu eta goratuko dituzte. Sei kontratuen guztizko zenbatekoa 12,2 milioi eurokoa izanen da, eta lanak egiteko epea, berriz, 2009ko urtarrilaren 1etik 2012ko abenduaren 31ra bitartekoa. 

	Kontratua
	Eskualdea
	2009
	2010
	2011
	2012
	GUZTIRA

	Segurtasun hesien instalakuntza, birjarpen, mantentze eta goratzea
	Foru Komunitateko errepide sarea
	550.000
	600.000
	600.000
	600.000
	2.350.000

	Nafarroako Komunitateko Errepide Sareko bide-marken margotze eta birmargotzea. Iparraldeko Taldea. 
	Iruñea, Mugairi eta Agoitz
	450.000
	500.000
	500.000
	500.000
	1.950.000

	Nafarroako Komunitateko Errepide Sareko bide-marken margotze eta birmargotzea. Hegoaldeko Taldea.
	Tafalla eta Tutera
	500.000
	500.000
	500.000
	500.000
	2.000.000

	Nafarroako Komunitateko Errepide Sareko bide-marken margotze eta birmargotzea. Mendebaldeko Taldea.
	Irurtzun eta Lizarra
	500.000
	500.000
	500.000
	500.000
	2.000.000

	Nafarroako Foru Komunitateko Errepide Sareko seinale bertikalen zainketa. I. Taldea
	Tafalla, Tutera eta Agoitz
	450.000
	500.000
	500.000
	500.000
	1.950.000

	Nafarroako Foru Komunitateko Errepide Sareko seinale bertikalen zainketa. II. Taldea
	Mugairi, Iruñea, Lizarra eta Irurtzun
	450.000
	500.000
	500.000
	500.000
	1.950.000

	GUZTIRA
	
	2.900.000
	3.100.000
	3.100.000
	3.100.000
	12.200.000


HERRI LAN, GARRAIO ETA KOMUNIKAZIO DEPARTAMENTUA

Valtierrako erdi-lotuneko lanek ukitzen dituzten ondasunak okupatzea presakoa dela deklaratu da
Proiektuak aukera emanen du AP-15eko sarrerako eta irteerako sarbideak egiteko hegoaldeko norabidean N-113 errepidetik (Los Abetos-Castejón)
Asteartea, 2008ko ekainaren 17a.  "Erdi-lotunea Valtierratik hegoalderantz, Nafarroako AP-15 autobidean" izeneko proiektuaren obrek ukitzen dituzten ondasun eta eskubideak okupatzea presakoa dela deklaratu du gaurko bilkuran Nafarroako Gobernuak. Joan zen apirilaren 23an behin-behinekoz onetsi zen eta jende aurrena jarri zen oinarrizko proiektua.
Nafarroako Gobernuak lehentasunezkotzat jotzen dut proiektua, eta horregatik presakotzat deklaratu du ondasun eta eskubideen okupazioa. Horretarako 100.000 euro erreserbatu ditu 2008ko aurrekontuetatik obrek ukitzen dituzten ondasun eta eskubideak eskuratzeko.
Proiektuak aurreikusten du bi biribilgune itxi eraikitzea N-113 (Lor Abetos-Castejón) errepidean, AP-15eko sarrerako eta irteerako zirkulazioa eta N-113 errepidekoa banatuko baitituzte. Loturako bide-adarrak biribilgune horiek izanen dituzte abiapuntu eta helburu eta azelerazio eta dezelerazio erreien bidez lotuko zaizkie autobidearen bi erreiei.

FAMILIA, GAZTERIA, KIROL ETA GIZARTE GAIETAKO DEPARTAMENTUA

Nafarroako Gobernuak Esparru Orokorreko Gizarte Zerbitzuen Zorroa onartu du, eta 2011ra bitarte, 825 milioi €-tik gorako inbertsioa eginen du 

Bertako zerbitzuak nafarren %25ek erabiliko dituzte, gutxi gorabehera 

Asteartea, 2008ko ekainaren 17a. Nafarroako Gobernuak, gaurko bileran, Esparru Orokorreko Gizarte Zerbitzuen Zorroa onartu du, eta 2011ra bitarte, 825 milioi €-tik gorako inbertsioa eginen du. Aipaturiko dokumentuak xedatzen eta zehazten duenez, pertsonek berariazko gizarte zerbitzuak erabiltzeko eskubide subjektiboa dute, baldin eta zerbitzu horiek behar badituzte eta dagozkion baldintzak betetzen badituzte.  
Hartara, Estatuan halako garrantzia duen proiektu bat abian jartzen duen lehenengo erkidegoa Nafarroa izanen da. 2007an, gaur egun Zorroaren baitan dauden zerbitzuak eskaintzeko 141 milioi €-ko aurrekontua izan zuen Familia, Gazteria, Kirol eta Gizarte Gaietako Departamentuak. 2008ari dagokionez, zerbitzua abian jarriko zela aurreikusiz, Nafarroako Gobernuak 172,3 milioi €-ko aurrekontua ezarri zuen. Datozen urteei begira, berriz, aurrekontuak honako hauek izanen dira: 2009an, 207 milioi €; 2010ean, 217 milioi €; eta 2011n, 229 milioi €-tik gora. Horrela bada, lau urtean gastua 88 milioi €-tik gora handituko da; hau da, Gizarte Zerbitzuen Zorroko zerbitzuetako aurrekontua %62tik gora handituko da. 
Estatuak, Mendekotasunaren Legea betetzeko, 49,6 bat milioi €-ko ekarpena eginen du (12 bat milioi € urtean). Beraz, Zorroaren kostuaren %6 Estatuak ordainduko du, 2008tik 2011ra bitarte. 

Gizarte zerbitzuak, eskubide subjektibo gisa 

Nafarroako Gizarte Ongizatearen Kontseiluak, Nafarroako Adinekoen Kontseiluak, eta Foru Araubidearen Kontseiluak Zorroaren aldeko irizpena egin dute. Horrela bada, Zorroak Nafarroako gizarte zerbitzuen etapa berria jarri du abian, eta Foru Komunitateko gizarte politikaren ardatz bilakatu da. 


Gizarte Zerbitzuen Zorroaren berritasun nagusia honako hau da: pertsonek gizarte zerbitzu zehatzak erabiltzeko eskubide subjektiboa dutela eta hori bete dadin eska dezaketela xedatzen du. Gainera, eskubidea zehazten du, eta ondorioz, herritarrek zein profesionalek tresna bat izanen dute, honako hauen berri izateko: erabiltzeko eskubidea duten zerbitzuak; erabil ditzaketen zerbitzuak, bermatutakoak ez badira ere; zerbitzuak erabiltzeko bete beharreko baldintzak; zerbitzuen erabilera aldia eta ordutegia; Administrazioak zerbitzua eskaintzeko epea; laguntza ekonomikoen kasuan, kobratu daitekeen zenbatekoa; eta zerbitzuen gutxieneko intentsitatea. 

Mendekotasunen bat duten pertsonei dagokienez, Mendekotasunaren Legean aurreikusitakotik haratago joan da Zorroa. Hain zuzen ere, Mendekotasunaren Legean hiru mendekotasun gradu ezarri dituzte (mendekotasun handia, mendekotasun larria, eta tarteko mendekotasuna), eta bakoitzean, bi maila (1.a eta 2.a). Gainera, Legea pixkanaka ezartzea aurreikusten dute. Hartara, 2007an mendekotasun handia duten pertsonak babesten hasiko dira; 2008an eta 2009an, 2. mailako mendekotasun larria dutenak babestuko dituzte; 2010ean eta 2011n, 1. mailako mendekotasun larria dutenak; eta 2012tik aurrera, tarteko mendekotasuna dutenak. Zorroan aurreikusi dutenez, berriz, 1. mailako mendekotasun larria duten pertsonak aurten hasiko dira, jada, laguntzak jasotzen. Aurten, hain justu, etxean egoteko edo egoitza batean aldi baterako sartzeko laguntzak jasoko dituzte. Datorren urtean, berriz, laguntzak jasoko dituzte honako zerbitzu hauetarako: eguneko zentroak, eguneko egonaldiak, eta garraio egokitua eta lagundua. 

Zorroa esparru orokorrekoa da, bi arrazoirengatik. Batetik, Nafarroako Gobernuaren gain dauden zerbitzuak biltzen dituelako; hots, Gobernuak nafarrei eskaini beharreko zerbitzuak, bizi diren lekuan bizi direla ere. Eta bestetik, Nafarroa osoan gutxieneko zerbitzu batzuk eskain daitezen bermatzen duelako (Lehen Mailako Artapena edo Oinarrizko Gizarte Zerbitzuak), toki erakundeek ere gizarte zerbitzuen arloko eskumenak dituztela kontuan hartuta eta euren zerbitzuak eta laguntza ekonomikoak diseinatu eta eskaintzeko eskubidea dutela errespetatuz. Hartara, nafar guztiek, bizilekua gorabehera, zerbitzu berak eta baldintza beretan erabiltzeko aukera izan dezaten bermatzen du Zorroak. 

Zorroaren baitan dauden zerbitzuak herritarrentzat dira, oro har, eta zehazki, behar handia duten pertsonentzat: adinekoak edo ezintasunen bat duten pertsonak (mendekotasunen bat izan ala ez), gizarte bazterketa egoeran dauden pertsonak edo egon daitezkeenak, babesik gabe edo gizarte gatazka egoeran dauden edo egon daitezkeen adingabeak, eta genero indarkeriaren biktimak. 

Horrela bada, Zorroak 150.000 bat onuradun izan ditzake Nafarroan; hau da, biztanleen %25. Zehazki, 10.000 bat pertsona gizarteratzearen arlokoak izanen lirateke; 1.500 bat, adingabeen arlokoak; 130 bat, genero indarkeriaren biktimen arlokoak; 32.000, ezintasunen bat duten pertsonak; eta 106.000, adinekoak. 

140 zerbitzu, esku hartzeko zortzi eremutan 

Gizarte Zerbitzuen Zorroko zerbitzuak bi taldetan banatu daitezke: bermatutako zerbitzuak eta bermatu gabeak. Guztira, 140 zerbitzu dira: 90, bermatutakoak (%64), eta 50, bermatu gabeak (%36). 

Zerbitzuak esku-hartzeko zortzi eremutan sailkatuta daude: lehen mailako artapena, mendekotasunaren artapena, adinekoen artapena, ezinduen artapena, buru eritasunen bat duten pertsonen artapena, gizarte bazterketa egoeran dauden pertsonen artapena, adingabeen artapena, eta genero indarkeriaren biktimen artapena. Zentzu horretan, lehen mailako artapenaren, mendekotasunaren artapenaren, eta genero indarkeriaren biktimen artapenaren arloetako zerbitzu guztiak bermatutakoak dira.

Gainera, 140 zerbitzuetatik %81 (113) zerbitzuak dira eta %19 (27) laguntza ekonomikoak. Izan ere, Nafarroako Gobernuak pertsonei zerbitzuak eskaintzearen aldeko apustua egin du, pertsonei baliabideak eskaintzeko eta eurek aukeratu ahal izateko zer artapen mota jaso nahi duten, euren nahien eta beharrizanen arabera, hautatzeko askatasuna errespetatuz. 

Parte-hartze prozesua

Gizarte Zerbitzuen Zorroa gizarteko erakunde, eragile, alderdi politiko eta profesional guztien parte hartzearekin sortu dute. Hortaz, Nafarroa osoaren tresna komuna dela eta berme guztiak dituela esan dezakegu. Zorroa parte-hartze prozesuen bidez landu dute. Hartara, iazko irailean, oinarrizko dokumentu bat aurkeztu zuten, jendaurrean, eta bertan 78 zerbitzu bildu zituzten (62 bermatutakoak eta 16 bermatu gabeak). Ondoren, parte hartzeko lehenengo prozesua burutu zuten. Segidan, Zorroaren Aurreproiektua egin zuten, 111 zerbitzurekin (71 bermatutakoak eta 40 bermatu gabeak), eta parte hartzeko bigarren prozesua egin zuten (bigarren prozesua iazko abenduaren 5ean hasi zen, hain zuzen). 

Bi prozesuak kontuan hartuta, 500 ekarpenetik gora jaso dituzte, zuzenean edo zeharka gizarte zerbitzuekin zerikusia duten esparru guztietatik. Hain zuzen ere, honako hauek egin dituzte ekarpenak: Parlamentuan ordezkaritza duten alderdi politikoek, Nafarroako Arartekoak, gizarte eragileek, profesionalen elkargoek, Nafarroako Adinekoen Kontseiluak, bazterketaren arloko erakundeek (Pobreziaren Aurkako Nafarroako Sarea edo Gaztelan Fundazioa), ezintasunaren arloko erakundeek (CORMIN, ANASAPS, ANFAS, AMIMET edo ASPACE), adingabeen arloko erakundeek (Haritz Berri Fundazioa edo Mugarik Gabe), zerbitzu enpresek, gizarte zerbitzuen arloko profesionalek, Nafarroako Udalerrien eta Kontzejuen Federazioak, eta herritarrek, euren kabuz. Egindako ekarpen guztietatik 218 kontuan hartu dituzte.
FAMILIA, GZATERIA, KIROL ETA GIZARTE GAIETAKO DEPARTAMENTUA

2008. urterako gazteria arloko dirulaguntzen bi deialdi onetsi dira

Toki entitateei eta Gazte-Informazio Zerbitzuen Sareari zuzenduta daude

Asteartea, 2008ko ekainaren 17a.  Nafarroako Gobernuak baimena eman dio María Isabel García Malo Familia, Gazteria, Kirol eta Gizarte Gaietako kontseilariari bi dirulaguntzen deialdi onets ditzan 2008. urterako gazteria arloan,  banakako ebaluazio bidez ebatziko direnak. Zehatz-mehatz, honako deialdi hauek dira: toki entitateei ematen zaizkien dirulaguntzak gazteendako programak antolatu ditzaten, eta ofizialki aitortuta dauden Gazte-Informazio Zerbitzuen Sareari ematen zaizkion dirulaguntzak.

Aipatu deialdi horietarako 208.000 euroko aurrekontua onetsi da. Gazte Elkarteen informazio guneetarako 55.000 euroko aurrekontua onetsi da eta gune horien ekipamendurako 2.000 eurokoa. Bestalde, toki entitateetako gazte-informaziorako guneetan egindako jardueretarako 120.000 euroko aurrekontua onetsi da eta ekipamendurako 31.000 eurokoa. 

LANDA GARAPEN ETA INGURUMEN DEPARTAMENTUA

Gobernuak Zainketa Bereziko Eremu izendatu du Bertizko Jaurerria 

Gainera, gunea Erabili eta Kudeatzeko Hirugarren Plan Zuzentzailea onartu du

Asteartea, 2008ko ekainaren 17a. Gobernuak Foru Dekretu bat onartu du, eta hartara, Bertizko Jaurerria Zainketa Bereziko Eremu izendatu eta gunea Erabili eta Kudeatzeko Hirugarren Plan Zuzentzailea onartu ditu. Jaurerriaren azalera 2.052 hektareakoa da. 

Bertizko Jaurerria Bertizaranako udal mugapean dago, Nafarroako eskualde biogeografiko atlantikoan. Nafarroako bioaniztasunaren erakusgarri diren habitat naturalak eta basa flora eta fauna daude bertan, eta kasu batzuetan desagertzeko arriskuan daude beren banaketa eremu naturalean. Horregatik, eremu batzuk hautatu behar dira, kudeaketa sistema eraginkor, aktibo, eta prebentziozkoak erabiliz habitat naturalek eta basa espezieek luze iraun dezaten bermatzeko.

Europar Batasuneko araudiaren bidez, lekuen sare ekologikoa sortu zuten, Natura 2000 Sarea, EBren intereseko izendatutako habitat naturalak eta basa flora eta faunako espezieak lehengoratu edo mantentzeko. 2000ko maiatzean, Nafarroako Gobernuak Zainketa Bereziko Eremu izendatu zitezkeen lekuen behin-behineko zerrenda onartu zuen, Natura 2000 Europako Sare Ekologikoan sartzeko. Eskualde biogeografiko atlantikoari dagokionez, Europar Batasunaren Intereseko Lekuen zerrenda onartu zutenean, Bertizko Jaurerria bertan sartu zuten, eta orain, Zainketa Bereziko Eremu izendatu dute. 

Bestalde, Gobernuak Bertizko Jaurerria Natur Parkea Erabili eta Kudeatzeko Hirugarren Plan Zuzentzailea onartu du. Izan ere, 1991z geroztik, gunearen administrazioa eta kudeaketa Gobernuak kudeatzen ditu. Zehazki, Europar Batasunaren 92/43 Zuzentarauan jatorria duten betebeharren ondorioz, eta Parkea Erabili eta Kudeatzeko Bigarren Plan Zuzentzailea berrikusteko epea amaitu denez, gunea Zainketa Bereziko Eremu izendatu eta Parkea Erabili eta Kudeatzeko Hirugarren Plan Zuzentzailea onartu behar izan dute. Bertan bildu dituzte habitaten beharrizan ekologikoei aurre egiteko ekintzak, neurriak eta jarraibideak.

Natur Parkea Erabili eta Kudeatzeko Hirugarren Plan Zuzentzailea 

1984an, Bertizko Jaurerria Natur Parke izendatu zuten, eta adierazi dugunez, harrezkero bi Kudeaketa Plan izan ditu. 2005ean, Espainiako Turismo Kalitatearen Institutuak "Q" ziurtagiria eman zion Parkeari, natur gune babestu gisa. Ziurtagiri hori lortzen duten guneetan, erabilera publikoa kudeatu behar izaten da, bisitariei eskainitako zerbitzuen kalitatea eta natur guneak mantentzeko helburuak bateratzeko. Hori guztia kontuan hartuta, Bertizko Jaurerria Natur Parkearen kudeaketaren helburuak bi direla esan dezakegu: batetik, Europar Batasunaren intereseko habitatak eta espezieak mantentzea eta hobetzea, eta bestetik, gunearen erabilera publikoa. Zehazki, aipaturiko alderdiak behar bezala kudeatu eta bateratuko direla bermatzeko, Nafarroako Gobernuak beharrezkotzat jo du Natur Parkea Erabili eta Kudeatzeko Hirugarren Plan Zuzentzailea onartzea. 

Natur Parkea Erabili eta Kudeatzeko Hirugarren Plan Zuzentzailearen helburu orokor nagusiak honako hauek dira: natur paisaiaren osotasuna babestea, eta hura lehengoratzea, hala dagokionean; ekosistemak interpretatzeko heziketa jarduerak sustatzea; bisitariek gunea ezagutu eta ulertu dezaten sustatzea; kultur, aisialdi eta turismo jarduerak sustatzea; Parkearen funtzionamendua kantauriar ibarretako dinamika soziokultural eta ekonomikoan txertatzea; gunea xede zientifikoekin erabil dadin sustatzea, arauei jarraiki; ikerketa, heziketa, interpretazio, aisialdi eta turismo jarduerak arautzea; eta azkenik, erabilera publikoaren plangintza egitea, Parkeko araudiaren eta zonifikazioaren arabera, bertako natur balioak mantendu eta babesteko. 

Gunea mantentzeko helburu espezifikoei dagokienez, honako hau azpimarratu dezakegu: baso hostoerorkorrak (pagadiak, hariztiak, etab.), txilardiak, larreak eta belar-soroak mantentzea. Mantentze lanek eragina izanen dute, era berean, flora babestuan, basoetako ornogabeetan, basoetako saguzarretan, eta landare kriptogamoetan (goroldioa, likena, onddoak, etab.). 

Bestalde, erabilera publikoari dagokienez, kalitatearen “Q” ziurtagiriari eustea ezarri dute helburu espezifiko gisa, eta horretarako, ekipamendu eta zerbitzuz, giza baliabide eta baliabide materialez, eta antolakuntza eraginkorrez hornitu beharko dute. 

Bertizko Jaurerriaren jabegoari buruzko lehenengo erreferentzia historikoak 1392koak dira. 1949ra bitarte, etxalde pribatua izan zen, baina urte horretan, azkeneko jabeak Nafarroari eman zion, eta haren izenean, Foru Aldundiari. Harrezkero, Bertizko Jaurerria Nafarroako Baso Ondarearen baitan dago. 

LANDA GARAPENEKO ETA INGURUMENEKO DEPARTAMENTUA

Transakzio hitzarmen bat onetsi da Peraltan Cascajo alderdia ureztalur bilakatzeko xedez
Asteartea, 2008ko ekainaren 17a.  Landa Garapeneko Ingurumeneko Departamentuak proposatuta, Nafarroako Gobernuak Peraltako Cascajo alderdia ureztalur bihurtzeko transakzio hitzarmenaren oinarriak onetsi ditu  gaur. Herriko Udalak egindako hitzarmen honen bidez behar den lurzati berrantolamendua eginen da,  Nafarroako Ubideko IV-5 sektorean sartuta dagoen Cascajo alderdian ureztalurrak jartzeko xedez.
Herrilurtzat jotzen diren finken titulartasunen inguruko erreklamazioetan oinarritutako auziak saihesteko helburuz, hitzarmen honek konpentsatu egiten du partikularren aprobetxamendu eskubidea.
LANDA GARAPENEKO ETA INGURUMENEKO DEPARTAMENTUA

Ingurumeneko basozainendako lokalen errentamendua onetsi da
Asteartea, 2008ko ekainaren 17a.  Landa Garapeneko Ingurumeneko Departamentuak proposatuta, Nafarroako Gobernuak 105.571 euroko gastua onetsi du Ezkaroze, Uztegi eta Elizondon lokalak eta garajeak alokatzeko xedez. Ezkarozen garaje bat eta bulego bat alokatuko dira; Uztegiko Akaborro Poligonoan lokal bat; eta Elizondon bulego bat. Lehendabiziko kasuan duela bost urte egindako kontratua luzatuko da eta Uztegin eta Elizondon kontratu berria eginen da bost urtetarako. 

Aipatu lokalak Biodibertsitatea Zaintzeko Zerbitzuko Ingurumeneko Basozainen  Bulegoak erabiliko ditu eskualde horietan egiten dituen jarduerak garatzeko.
OSASUN DEPARTAMENTUA

Reina Sofia Ospitaleko ebakuntza-gelak handitzeko proiektua idazteko kontratazioa baimendu da 

Asteartea, 2008.eko ekainak 17.   Nafarroako Gobernuak gaurko bilkuran hartutako erabakiaren arabera, baimendu egin da Tuterako Reina Sofia Ospitaleko kirurgia-saila handitzeko proiektua idazteko kontratazioa. Proiektu hori, lehenespenezko jardueretariko bat da Nafarroa 2012 Planean. 

Horretarako, 450.000 euroko gastua onartu da; zenbateko hori Nafarroako 2009ko Aurrekontu Orokorren bidez ordainduko da, urte horretan bukatuko baita aipatu proiektuaren idazketa-epea. 

Reina Sofia Ospitaleko kirurgia-sailaren birmoldatzea, zerbitzu-eskaerak izandako gehikuntzaren ondoriozkoa da, bai ospitaleak arreta ematen dien herritar-kopuruak gora egin duelako, bai laguntza-beharrizan berrien ondoriozko jarduerak gehitu direlako. 

Proiektuak bi erditze-gela gehiago aurreikusi ditu (sei guztira), eta ebakuntza-gelak ere lau izatetik zazpi izango dira; horietako bat, gainera, kirurgia handi anbulatoriora bideratuta egongo da. Horrez gain, hamar gelaz osaturiko bizkorketarako eta zaintza berezietarako unitate berria izango da, lehengo gela-kopuru bikoitza, alegia. Birmoldatzearen ondorioz, endoskopiako gela bi eta esterilizazio-gela berri bat ere izango dira.

LURRALDEAREN ANTOLAMENDU ETA ETXEBIZITZA DEPARTAMENTUA

Lakuntza eta Corellako Udal Plan Orokorrak egiteko dirulaguntzak onetsi dira

Asteartea, 2008ko ekainaren 17a.  Nafarroako Gobernuak baimena eman dio Lurraldearen Antolamendu eta Etxebizitzako zuzendari nagusiari hainbat urtetarako gastu konpromisoak har ditzan, Lakuntza eta Corellako Udal Plan Orokorren egitea laguntzeko.
Lakuntzako kasuan, 82.400 euroko gastu konpromisoa onetsi da honelaxe banatuta: 16.480 euro 2008an, 49.440 euro 2009an; eta 16.480 euro 2010ean.
Corellako Udal Plan Orokorra egiteko, berriz, 186.080 euroko dirulaguntza onetsi da eta honelaxe banatuko da: 37.216 euro 2008an; 111.648 euro 2009an; eta 37.216 euro 2010ean.
LURRALDEAREN ANTOLAMENDU ETA ETXEBIZITZA DEPARTAMENTUA

20.000 euroko dirulaguntza Arkitektura, Hiria eta Energiari buruzko Nazioarteko Kongresua antolatzeko

Asteartea, 2008ko ekainaren 17a.  Nafarroako Gobernuak baimena eman dio Lurraldearen Antolamendu eta Etxebizitzako zuzendari nagusiari 20.000 euroko dirulaguntza eman diezaion CENER-CIEMAT Fundazioari Arkitektura, Hiria eta Energiari buruzko Nazioarteko Kongresua (CIBARQ8) antolatzeko Iruñean, 2008ko urriaren 30 eta 31an.

CENAR-CIEMAT Fundazioa irabazteko asmorik gabeko fundazioa da eta haren patroiak Estatuko eta Foru Komunitateko erakunde publikoak dira. CENER zentro teknologiko nazionala da ikerkuntza, garapen eta energia berriztagarrien sustapen arloan diharduena.

